
ა(ა)იპ ,,ონის მუნიციპალიტეტის ტურისტული საინფორმაციო ცენტრი”

    ა(ა)იპ ,,ონის მუნიციპალიტეტის ტურისტული საინფორმაციო  ცენტრი“-ს 2021 წლის სამუშაო ანგარიში.
ონის მუნიციპალიტეტის „ტურისტული საინფორმაციო ცენტრის“  საქმიანობა:
ა) ტურისტული ინფორმაციის მიწოდება: ტურისტული დანიშნულების ობიექტები და ინფრასტრუქტურა, მარშრუტები, კულტურული მემკვიდრეობის ძეგლები, კურორტები, კულინარიული ტურიზმი, ტრანსპორტის გრაფიკი, ღონისძიებები (ეროვნული, კულტურული, გასართობი, სპორტული ) ფესტივალები .

ბ) ტურისტული პოტენციალის პოპულარიზაცია-დახმარება, ტურისტული მარშრუტების შედგენაში და ტურისტული პროდუქტის შეთავაზება ტურისტის ინტერესის და ვიზიტის ხანგრძლივობის გათვალისწინებით.

გ) ტურისტული პოტენციალის ამსახველი სარეკლამო-ბეჭვდითი მასალის  (ადგილობრივი რუკები,ტურისტული მარშრუტები, გზამკვლევები და სხვა)მიწოდება. საიმიჯო რეკლამის გადაღება. სხვადასხვა ღონისძიებებზე კულტურული მემკვიდრეობის ფოტომასალის გამოფენა.

დ) ბაზის შექმნა, სადაც შესაძლებელი იქნება დეტალური ინფორმაციის მოძიება ონის მუნიციპალიტეტში არსებული ტურისტული შესაძლებლობების შესახებ.ონის მუნიციპალიტეტში ვიზიტორების შესახებ სტატისტიკის წარმოება.  

ე)  ტურისტულ კომპანიებთან თანამშრომლობა და ცალკეული ტურების შექმნა (ისტორიული ძეგლები, ეკოტურიზმი, კულინარიული ტურიზმი და სხვ. მარშრუტების  თემატური განხილვის ხარჯზე).

       ქვეყანაში არსებული ვითარებიდან გამომდიბარე, ონის „ტურისტული საინფორმაციო  ცენტრმა“ უკვე წარდგენილი 2021 წლის სამუშაო გეგმიდან ვერ   განახორციელა დაგეგმილი გასვლითი აქტივობები, გარდა იმისა,რომ ვასუფთავებდით ჩვენი ინიციატივით  ტურისტულ ლოკაციებს.
ასევე განვახორციელეთ დამატებითი სამუშაოები , კერძოდ:

· 15 ივნისისთვის უსაფრთხოების სტანდარტის დანერგვის შემდგომ (ტურიზმის საერთაშორისო ორგანიზაციის და მსოფლიო ჯანდაცვის ორგანიზაციის მიერ) შევადგინეთ  იმ განთავსების ობიექტების ,გიდების და კვების ობიექტების ბაზა, რომლებიც განაგრძობდნენ მუშაობას უსაფრთხოების სტანდარტის დაცვით.

· რეგულაციების დანერგვის შემდგომ ,განთავსების და კვების ობიექტებს მივაწოდეთ ინფორმაცია უსაფრთხო სტანდარტების დასანერგად, რათა გაეგრძელებიათ  ფუნქციონირება.

· განთავსების და კვების ობიექტებს მივაწოდეთ ინფორმაციას,   თუ რა სახელმწიფო შეღავათებით შეეძლოთ ესარგებლათ.

· მოხდა კერძო სექტორის დატრენინგება და ხელშეწყობა სტანდარტების დასანერგად , „ონის ტურისტული საინფორმაციო ცენტრი“ ჩართული იყო ტრენინგებსა  და ორგანიზებაში.

· ონის მუნიციპალიტეტში მომხდარი ბუნებრივი სტიქიის დროს, ყოველდღიური კონტაქტი გვქონდა  სტიქიის ზონაში არსებული სასტუმროების წარმომადგენლებთან და მათი საჭიროებების შესახებ ინფორმაციას ვაწვდიდით მერიაში შექმნილ სამუშაო ჯგუფს. 

  ცენტრის საქმიანობიდან გამომდინარე :

ონის ტურისტული საინფორმაციო ცენტრი/Oni Tourist Information Center მუშაობს მუნიციპალიტეტის პოპულარიზაციაზე, ამ მიმართულებით შევქმენით რამდენიმე  ვიდეო რგოლი და მოვიძიეთ სხვადასხვა ინფორმაცია  (სოფლები, კულტურული მემკვიდრეობის ძეგლები, კურორტები, მინერალური წყლები, ტაძრები, ბუნების ძეგლები და სხვა), რომელიც განთავსებულია ჩვენს facebook გვერდზე.

ასევე ვანთავსებდით ინფორმაციას  ტურისტული დანიშნულების ობიექტების, საოჯახო სასტუმროების და სხვა ღირშესანიშნაობების  შესახებ. 

       გვქონდა შეხვედრა ა(ა)იპ „ადგილობრივი დემოკრატიის სააგენტო საქართველო“, -ს წარმომადგენლებთან ამბროლაურის მუნიციპალიტეტში,სადაც  გაიმართა პროექტის პრეზენტაცია სახელწოდებით – „რაჭა–ლეჩხუმი ქვემო სვანეთის მხარის განვითარების ინიციატივა“.შეხვედრისას ხელი მოეწერა ურთიერთანამშრომლობის მემორანდუმს რაჭა-ლეჩხუმი ქვემო სვანეთის სამხარეო ადმინისტრაციასთან და მუნიციპალიტეტებთან, რომლის მიზანია ურთიერთთანამშრომლობა, რაჭა–ლეჩხუმისა და ქვემო სვანეთის რეგიონში რეგიონის მდგრადი განვითარების ხელშეწყობის მიზნით. ვთანამშრომლობდით და მივაწოდეთ ინფორმაცია ონის მუნიციპალიტეტში არსებული ტურისტული დანიშნულების ადგილების შესახებ და შეიქმნა საიმიჯო ვიდეო რგოლი.

    აქტიური საქმიანი ურთიერთობა გვქონდა  საქართველოს ტურიზმის ადმინისტრაციასთან. დავსახეთ გეგმები სამომავლო თანამშრომლობაზე,მათ მიერ იქმნება ვებ-გვერდი, სადაც შესაძლებელი იქნება საქართველოს მასშტაბით, მოიძიო ინფორმაცია ტურიზმის შესახებ, ამასთან დაკავშირებით ერთობლივად შევქმენით საინფორმაციო ბაზა, სადაც განთავსებულია ონის მუნიციპალიტეტში არსებული  ტურისტულად საინტერესო ადგილები, რომელიც წარდგენილი იქნება მთავრობის სხდომაზე.  

    ყოველდღიურად ვაწვდით ინფორმაციას  ტურისტული მიმართულებით   დაინტერესებულ პირებსა და ორგანიზაციებს. ასევე ხშირად გვსტუმრობენ ოფისში უცხოელი და ქართველი ვიზიტორები, რომლებიც ინტერესდებიან ტურისტული მარშრუტებით.    ვითანამშრომლეთ საინფორმაციო სააგენტოებთან, ტუროპერატორებთან  და ცენტრალურ  მედიასთან.

 2021 წლის თებერვალში ონის მუნიციპალიტეტის ,,ტურისტული საინფორმაციო ცენტრი“-ს მიერ გამოცხადდა ფოტო კონკურსი სახელწოდებით-,,ზამთარი რაჭაში“.კონკურსის შედეგად გამოვლინდა ოთხი გამარჯვებული, რომლებსაც გადაეცათ სიმბოლური საჩუქრები.
გავიარეთ ტრენინგები:

· „ტურიზმის მენეჯმენტი“

· „მეურნეობის დაგეგმვა და მართვა“
·  „მდგრადი ტურიზმის საფუძვლები“
შემდგომ ვეხმარებოდით და ვუწევდით ინფორმირებას დაინტერესებულ პირებს.

         აღვრიცხეთ სტატისტიკა ონის მუნიციპალიტეტში ვიზიტორების რაოდენობის შესახებ. მოვახდინეთ ონის მუნიციპალიტეტში არსებული სასტუმროების, საოჯახო სასტუმროების და სხვა ტურისტული დანიშნულების ობიექტების აღწერა .
ონის მუნიციპალიტეტში 2021 წლის(ოქტომბრის) მონაცემებით ვიზიტორთა რაოდენობა შეადგენს 6404, მაგრამ ეს რიცხვი სრულად არ ასახავს რეალობას ,რადგან ვიზიტორთა აღრიცხვის მეთოდოლოგია დასახვეწია .

    მოიმატა საოჯახო სასტუმროების რაოდენობამ : 2019 წელს  52 ,ხოლო 2020 წელს 71.

ვმუშაობდით სერვისზე ,სხვადასხვა საშუალებებით.
